
༈ རྩི༌རང༌རྫོང༌ཁག༌དེ༌ ཧེ༌མ༌དར༌དཀར༌དཔོན༌སློབ༌ཀྱི༌མངའ༌འོག༌ལུ༌ཚུད༌པའི༌མངའ༌རི

ས༌ཅིག༌ཨིན༌རུང༌ ཤུལ༌མ༌དར༌དཀར༌དཔོན༌སློབ༌ཀྱི༌ལམ༌ལུགས༌མ༌དགོཔ༌ཐལ༌བའི༌ཤུལ༌ལུ༌ 

འགྲོས༌ཀྱིས༌འབད༌འབྲུག༌རྒྱལ༌ཁབ༌ཀྱི༌རྫོང༌ཁག༌ཉི༌ཤུའི༌ནང༌གསེས༌ ལྷོ༌མཚམས༌རྫོང༌ཁག༌ 

དགའ༌ཉམས༌ལྡན༌ཤོས༌ཅིག༌སྦེ༌ཡོདཔ༌ཨིན། རྫོང༌ཁག༌དེ༌གི༌ས༌གནས༌ཡང༌ མི་ཚུ༌གི་ངག་

རྒྱུན་བཤད་མི་ནང་ ས་གནས་ཀྱི་མིང་ རྩི་རང་འགྲམ་ཕུག་ཟེར་མེན་པར་ རྩེ་ར་དུམ་བུ་ཨིན་

ཟེར་བའི་ར་ཁུངས་བཤད་ནི་འདུག དེ་ཡང་ གུ་རུ་རིན་པོ་ཆེའི་གནས་ མཐའ་ནམ་མཁའི་རྫོང་

གི་གདོང་གཏད་ རྩི་རང་སྟོད་ལུ་ཡོད་པའི་ སྒང་འདི་གི་སྤོ་ཏོག་གམ་རྩེ་ལུ་ མཁའ་འགྲོ་མའི་

གནས་ཡོདཔ་ལས་རྩེ་དང་ སྒང་རྒྱུད་འདི་གི་རྩ་བའམ་ར་ཏོ་ གཙང་ཆུའི་མཐའ་མར་ གུ་རུ་

རིན་པོ་ཆེ་གིས་ གཏེར་སྦས་པའི་རྡོ་ཕུ་ གྲུ་ཅོག་འཐདཔ་ཅིག་ཡོདཔ་ལས་བརྟེན་ རྩེ་ར་ཟེར་

ཨིན་རུང་ ད་རེས་རྩི་རང་ཟེར་དར་ཁྱབ་སོང་ཡོད་པའི་ར་ཁུངས་བཤད་ནི་འདུག ངག་རྒྱུན་

བཤད་སྲོལ་ཅིག་ལས་ ད་ལྟོ་འགྲམ་ཕུག་རྫོང་གི་གཡོན་ཧོངས་ལས་ དུས་ཡུན་སྐར་མ་༣༠ དེ་

ཅིག་འགྱོཝ་ད་ རྒྱལ༌པོའི་མགྲོན་ཁང་གི་རྒྱབ་ཁར་ རྡོ་རང་བྱུང་གི་བྱག་ཕུག་དང་གྲུབ་ཆུ་ཐོན་

ས་ཅིག་ཡོད་མི་དེ་ འབྲུག་ལྷོ་མཚམས་པ་ཚུ་གིས་ ལྷ་ཆེན་དབང་ཕྱུག་གི་གནས་སྦེ་བརྩི་དོ་

ཡོདཔ་ལས་ གནས་འདི་ བྱག་གི་དོང་ཕུག་ནང་ཨིནམ་ལས་བརྟེན་ ས་གནས་ཀྱི་མིང་ཡང་ 

དོང་ཕུག་ཟེར་སླབ་སྲོལ་ཡོད་པའི་ར་ཁུངས་བཤད་ནི་འདུག།

མི་གི་ངག་རྒྱུན་ལུ་ དོང་ཕུག་ཟེར་བའི་བརྗོད་སྒྲ་ཟུར་ཉམས་ཏེ་ འགྲམ་ཕུག་ཟེར་སླབ་སྲོལ་དར་

ཡོད་པའི་ ར་ཁུངས་བཤདཔ་ཨིན་རུང་ ཞིབ་འཚོལ་པ་རང་གིས་དཔྱད་པ་ཅིན་ སྒང་སྟེང་སྤྲུལ་

སྐུ་རྒྱལ་སྲས་པདྨ་ཕྲིན་ལས་ཀྱི་རྣམ་ཐར་དང༌ལྷོའི༌ཆོས༌འབྱུང༌ནང་ རྩེ་རག་དུམ་བུ་ཟེར་བཀོད་

དེ་ཡོདཔ་ལས་ བརྗོད་སྒྲ་ཟུར་ཉམས་ཏེ་ རྩི་རང་འགྲམ་ཕུག་ཟེར་སླབ་སོྲལ་དར་ཡོད་པའི་ཚོད་

འདུག། 

རྩི་རང་རྫོང་ཁག

གླེང་གཞི།

རྫོང༌ཁག༌དེ༌ནང༌གི༌མི༌སེར༌ཚུ༌གིས༌མི༌རབས༌རིམ༌པར༌དད༌མོས༌བསྐྱེད༌དེ༌ཉམས༌སྲུང༌ཞུ༌

སྟེ༌ཡོད༌པའི༌ནང༌པའི༌གནས༌དང༌ ཧིན༌དུའི༌གནས༌ཚུ༌ འོག༌ལུ༌རྒེད༌འོག༌གི༌རིམ༌པ༌དང

༌འཁྲིལ༌ཏེ༌བཀོད༌བཞག༌སྟེ༌ཡོད། ཞིབ༌འཚོལ༌པ༌རང༌གི༌བསམ༌འཆར༌ལས༌འབད༌རུང༌ 

ཧིན༌དུའི༌ལྷ༌ ཚངས༌པ༌དང༌བརྒྱ༌བྱིན། དབང༌ཕྱུག༌དང༌ཁྱབ༌འཇུག༌ དཔལ༌ལྡན༌ལྷ༌མོ༌དང༌ 

དཔལ༌མགོན༌ཚོགས༌བདག༌ཚུ༌ ནང༌པའི༌ཆོས༌སྲུང༌གྲངས༌སུ༌ཡང༌བསྟེན༌ཏེ༌རང༌ཡོདཔ༌ལས༌ 

གནས༌ཀྱི༌གྲངས༌ལུ༌བཀོད༌དགོཔ༌གལ༌ཆེཝ༌མ༌ཚད༌ ང༌བཅས༌རའི༌མི༌སྡེ༌གིས༌མི༌རབས༌བརྒྱུད༌ 

དེ༌ དད༌མོས༌བཀོད༌དེ༌བསྟེན༌དོ༌ཡོད་མི་ཚུ༌ ནཱ༌ལས༌ཕར༌ཡང༌ཉམས༌སྲུང༌འབད༌དགོཔ༌གལ༌ཆེ༌

ནི༌མས༌མནོ༌སྟེ༌གནས༌ཀྱི༌གྲངས༌སུ༌ཐོ༌བཀོད༌འབད༌ཡོད།

༈ རྩི་རང་སྟོད་ལུ་ཡོད་མི་གུ་རུའི་གནས་ཟེར་མི་གི་སྐོར་ལས་ངག་ཐོག་ལོ་རྒྱུས་

བཤད་མི་ལྟར་ཞུ་བ་ཅིན་ གནས་འདི་ཡོད་སའི་འོག་ལུ་ དང་ཕུ་སྲང་སྲུངཔ་གི་ཕོ་བྲང་

གི་ཤུལ་ཨིན་ཟེར་མི་དེ་ ཧེ༌མ༌ལུང༌ཕྱོགས༌ཀྱི༌རྒྱལཔོ༌ཅིག༌བཞུགས༌ས༌འོང༌ནི༌དང༌། 

ཤུལ༌མ༌འབྲུག༌གཞུང༌གི༌ཁ༌ཐུག༌ལས༌ ས༌གནས༌དེ༌ཕྱོགས༌ཀྱི༌འཛིན༌སྐྱོང༌འཐབ༌མི༌ཚུ༌གི༌ 

བཞུགས༌ས༌འོང༌ནི༌ཨིན༌མས། ཉེ་འདབས་ལུ༌སྡོད༌མི༌རྒན་ཤོས་ཚུ་གིས་ཡང་སྲང་སྲུངཔ་ཟེརཝ་

ཙམ་ཅིག་ལས་ལོ་རྒྱུས་གཞན་ཤེས་མི་མེད༌རུང༌ ང༌བཅས༌རའི༌རྒྱལ༌རབས༌ཚུ༌ནང༌ལས༌རྩི༌རང༌ 

སྲང༌སྲུངཔ༌གི༌ལོ༌རྒྱུས༌ཐོན༌ནི༌ཡོད་མི་གྱི༌ སྲང་སྲུངཔ་གི་རྫོང་ཤུལ་དེ་ད་ལྟོ་བར་ཡང་འདུག དེ་

བསྒང་སྲང་སྲུངཔ་ཚུ༌གིས་ ད་ལྟོ་གུ་རུའི་གནས་ཟེར་མི་སྤོག་ཏོ་ཁ་ལས་ ཚེས་བཟང་དུས་

བཟང་ཚུ་གི་སྐབས་ལུ་ དུང་རྒྱ་གླིང་དང་རྔ་རོལ་ལ་སོགས་པ་མཆོད་པའི་སྒྲ་ནེ་རང་གོཝ་ལས་ 

ཉིནམ་ཅིག་གནས་དེ་ཁར་སོང་སྟེ་ དོང་རྐོ་བལྟཝ་ད་ས་འོག་ལས་ བཛྲ་གུ་རུའི་ཡིག་འབྲུ་ཡོད་

པའི་རྡོ་ལེབ་ཅིག་ཐོན་ནུག རྡོ་ལེབ་དེ་ལས་ གུ་རུ་རིན་པོ་ཆེ་སྐུ་དངོས་མཇལ་བའི་ལོ་རྒྱུས་ཚུ་ 

སྐྱེས་ལོ་༧༦ ལང་མི་ཨང་རྒས་དགེ་བསྙེན་ལྷ་མོའི་ཨ་པ་རིག་འཛིན་ཕུརཔ་གིས་བཤད་མི་ལས་

གོ་ཡི་ཟེར་བཤད་ནི་འདུག དེ་འབདཝ་ལས་ དེ་བསྒང་ ཆོསཔ་ཅིག་ཨིན་མི་ རིག་འཛིན་

ཕུརཔ་གིས་རྩབོ་བཟུང་སྟེ་ གནས་དེ་ཁར་ ཟླཝ་ ༢ པའི་ཚེས་ ༡༠ དང་ཟླཝ་ ༨ པའི་

ཚེས་ ༡༠ ལུ་ལོ་བསྟར་ཚེས་བཅུ་ཉིནམ་རེ་བཟུང་དོ་ཡོདཔ་དང་ ཕྱི་རུ་ཆོ་ག་གྲོལ་ཞིནམ་ལས་ 

གཏོརམ་ཚུ་བསུ་བ་གསེར་སྦྲེང་དང་བཅསཔ་སྦེ་ཁོང་རའི་ཁྱིམ་ནང་ཞུ་སྲོལ་སྡོད་ཅི་ཟེར་བཤད་ནི་

འདུག ཁྱིམ་ནང་ལྷོདཔ་ད་ཡང་ གསེར་སྦྲེང་འབད་དེ་ ཞུ་དོ་ཡོད་མི་དེ་ གུ་རུའི་གནས་ལས་

སྦེ་ གུ་རུ་རིན་པོ་ཆེ་ཞུ་བའི་མོས་འདུན་བསྐྱེད་དེ་ཨིནམ་མ་ཚད་ དེ་བསྒང་གཡུས་ཁ་ལུ་ཆརཔ་

དུས་ཚོད་ཁར་མ་རྐྱབ་རུང་ གནས་དེ་ཁར་ཚེས་བཅུ་བཟུང་ ཚོགས་འཁོར་བསྐོརཝ་ད་ བཛྲ་

གུ་རུའི་རྡོ་ལེབ་གུ་ལས་བདུད་རྩི་འབྱོན་ནི་དང་ ཆརཔ་ཡང་དུས་ཚོད་ཁར་འབབ་ནི་ཡོདཔ་ལས་

གནས་དེ་སྨོན་ལམ་གང་བཏབ་ཐེབས་མི་ཡང་ཨིན་ཟེར་བཤད་ནི་འདུག། 

རྩི་རང་སྟོད་རྒེད་འོག 

གུ་རུའི་གནས། 

གནས་བཤད་པ་ཨང་རྒས་དགེ་བསྙེན་ལྷ་མོ་གི་ཨ་ཞོམ་ཨྱོན་དཔལ་སྒྲོན་ཟེར་མི་དེ་ ཨ་ལོ་བུ་

ཅིག་སྐྱེས་ཞིནམ་ལས་ བུམོ་ཅིག་དགོ་འདོད་བསྐྱེད་རུང་ མོ་ར་ལས་ཨ་ལོ་ར་སྐྱེ་ནི་མེད་པར་

སྡོདཔ་ད་ སྒོམ་ཆེན་རིག་འཛིན་ཕུརཔ་གིས་ ཁོ་རའི་བུམོ་ཨྱོན་དཔལ་སྒྲོན་ལུ་ ཁྱོད་རའི་མནོ་

དོནའ་གྲུབ་ནི་གི་དོན་ལུ་གུ་རུ་གནས་དེ་ནང་ཚེས་བཅུ་ལོ་༣ གཟུང་ནིའི་ཁས་བླངས་ཤིག་ཟེར་

བསྐུལ་མ་འབདཝ་བཞིན་དུ་ ཚེས་བཅུ་བཟུང་པའི་སང་ཕོད་ཀྱི་ལོ་ལས་བཟུང་བུམོ་༤ སྐྱེས་

པའི་སྦོམ་ཤོསམ་གི་མིང་ཡང་ཚེས་བཅུམོ་ཟེར་བཏགས་ཏེ་ད་ལྟོ་སྐྱེས་ལོ་ལྔ་བཅུ་ང་གྲངས་ཙམ་

ལོན་ཡོད་མི་དེ་ས་གནས་ཕུན་ཚོགས་གླིང་ལུ་ཡོདཔ་སྦེ་བཤད་ནི་འདུག།

མདུན་ཕྱོགས་ལས་བཛྲ་གུ་རུའི་ཡིག་འབྲུ་ཡོད་མི་རྡོ་ལེབ་དེ་ རྟེན་སྦེ་བཞག་སྟེ་ཁང་གཟུགས་

མཆོད་རྟེན་ཅིག་བཞེངས་ཏེ་ཡོད་མི་དེ་ དུས་ཚོད་ནམ་བཞེངས་བཞེངསམ་ཨིན་ན་ཤེས་མི་མིན་

འདུག མཆོད་རྟེན་འདི་རྩ་བ་ལས་ཡར་བང་རིམ་གསུམ་སྦེ་ཡོདཔ་ད་ དང་ཕུ་འབད་བ་ཅིན་བང་

རིམ་དང་པ་ལས་ཡར་སྦེ་བཛྲ་གུ་རུའི་གདངས་དབྱངས་འཐེན་ཏེ་བསྐོར་ར་རྐྱབ་སྲོལ་སྡོད་ནུག་

ཟེར་ཨིན་མས། ཨིན་རུང་ད་རེས་ནངས་པར་བང་རིམ་དང་པ་དང་གཉིས་པ་གཉིསཔོ་དེ་ས་གིས་

བསུབས་ཏེ་འདུག མཆོད་རྟེན་དེ་གི་གཡོན་ཟུར་ལས་མར་མཆོད་དྲིལ་ཅིག་བཏགས་ཏེ་ཡོད་

མི་དེ་ཡང་ སྔོན་དང་ཕུ་ལས་རང་ཡོདཔ་ཨིན་མས། མཆོད་རྟེན་དེ་ཁར་ གུ་རུ་གིས་ཨང་གོང་

བསྒོང་གནང་བའི་རྡོ་ཨིན་ཟེར་སླབ་སྲོལ་གྱི་གནས་རྡོ་ཅིག་འདུག རྟེན་དེ་ཚུ་ ལོ་ངོ་མང་རབས་

ཅིག་གི་གོང་ལས་ མཆོད་རྟེན་འདི་ཁར་ཡོད་རུང་འབྱང་སྟོར་མ་ཤོར་མི་འདི་ ས་གནས་འདི་ཁ་

ལས་ ཐ་ན་རྡོ་ཅུང་ཅིག་རང་འཐུ་འབག་རུང་ སྲུང་མ་ཚུ་གིས་བདག་འཛིན་འབད་དེ་རྟིང་བདའ་

སྟེ་གདོན་དོ་ཡོདཔ་ལས་ཨིནམ་འོང་ནི་མས་ཟེར་ རྩི་རང་སྟོད་བདེ་ཆེན་ལྷུན་གྲུབ་ལྷ་ཁང་གི་

བླམ་བཟོད་པ་བསྟན་འཛིན་གྱིས་བཤད་ནི་འདུག།

གནས་འདི་གི་ནུབ་བྱང་མཚམས་ལུ་དར་དཀར་རྫོང་ཁག་ལ་རྒྱབ་རྒེད་འོག་གི་མཐའ་ནམ་

མཁའི་རྫོང་གི་གནས་ཡང་མཇལ་ཚུགས་པའི་མཐོང་རྒྱ་དང་ལྡནམ་སྦེ་ཡོད། མཐའ་ནམ་མཁའ་

རྫོང་གི་གནས་བཤད་པ་ཨཔ་མཁའ་འགྲོ་དང་ སྦ་ལུ་གིས་ གནས་འདི་མཁའ་འགྲོམ་གི་

གནས་ཨིནམ་སྦེ་བཤད་མི་དེ་ཨིན། ཨིན་རུང་ རྩི་རང་སྟོད་ཀྱི་མི་ཚུ་གིས་གུ་རུའི་གནས་སྦེ་

བརྩིཝ་ཨིན་མས། གང་ལྟར་ཡང་ གོང་ལུ་གུ་རུ་རིན་པོ་ཆེ་གིས་ཡང་གནས་འདི་ཁར་བྱོན་པའི་

ལོ་རྒྱུས་བཤད་དོ་ཡོདཔ་ལས་ འགལ་བ་མིན་འདུག་ཟེར་མནོཝ་ཨིན་མས།

གུ་རུའི་གནས་ཟེར་མི་སྤོ་ཏོག་དང་ཁང་གཟུགས་མཆོད་རྟེན་གྱི་མཐོང་སྣང་།

གུ་རུ་རིན་པོ་ཆེ་སྐུ་དངོས་སྦེ་མཇལ་བའི་ལོ་རྒྱུས་ཅན་གྱི་བཛྲ་གུ་རུ་རྡོ་བརྐོས་མ། 

ཁང་གཟུགས་མཆོད་རྟེན་གྱི་མདུན་ཕྱོགས་ལུ་ཡོད།

གོང་གི་ལོ་རྒྱུས་ཚུ་ སྐྱེས་ལོ་༧༦ ལང་མི་ཨང་རྒས་དགེ་བསྙེན་ལྷ་མོ་དང་རྩི་རང་སྟོད་བདེ་ཆེན་

ལྷུན་གྲུབ་ལྷ་ཁང་གི་བླམ་བཟོད་པ་བསྟན་འཛིན་གཉིས་ཀྱིས་ལོ་རྒྱུས་བཤད་མི་དང་འཁྲིལ་ཐོ་

བཀོད་འབད་ཡོདཔ་ཨིན།

གུ་རུ་གིས་ཨང་གོང་བསྒོངས་གནངམ་སྦེ་བཤད་སྲོལ་གྱི་རྡོ། མཆོད་རྟེན་གྱི་ཟུར་ལས་མར་དཔྱངས་ཏེ་ཡོད་མི་མཆོད་དྲིལ།

༈ དཀྱིལ་འཁོར་ཐང་རྒེད་འོག་མེན་ཆ་ན་ཟེར་མི་གཡུས་འདི་ ཧེ་མ་ལྷོ་མཚམས་གཡུས་

སྐད་ལས་མི་ཐཱུན་ཏྲར་ཟེར་ཨིན་མས། མི་ཐཱུན་ཏྲར་ཟེར་སླབ་དགོ་མི་དེ་ གཡུས་ཚན་དེ་ནང་ རི་

གླང་(མི་ཐཱུན་) ལེ་ཤ་ཡོདཔ་ལས་ མི་ཐཱུན་ཏྲཱར་ཟེརཝ་ཨིན་རུང་ ཤུལ་ལས་སྐད་བསྒྱུར་རྐྱབ་

སྟེ་ མེན་ཆ་ན་ཟེར་བཏགས་པའི་ཤུལ་ལས་ ད་རེས་ནངས་པར་མེན་ཆུ་ན་ཟེར་སླབ་ཨིན་མས།
 

ཧེ་མ་ལོ་ངོ་༡༣༠ ཙམ་དང་སྤྱི་ལོ་༡༨༨༠ གྱ་གྲངས་ཙམ་ལུ་གཡུས་དེ་ནང་གི་མི་ཚུ་གིས་རྩེ་རི་

བརྫམས་ཏེ་ ལྕངམ་བཙུགས་ཞིནམ་ལས་རི་དྭགས་སེམས་ཅན་ཚུ་ལས་སྲུང་དོ་ཡོདཔ་ཨིན་

མས། དེ་བསྒང་ཚེས་༡༥ ཟླ་བ་ཉ་གང་དང་ཧ་ལམ་སྤྱི་ཟླ་༡༠ པ་མཇུག་འཚམས་ཅིག་ལུ་མི་

ཚུ་གིས་གླང་དཀརཔོ་སྦོམ་ཅིག་གིས་ བྱཱ་ཞིང་ནང་བྱཱ་ཟ་སྡོདཔ་མཐོང་ནུག དེ་ལས་མི་ཚུ་གིས་ 

གླང་དེ་གཟུང་ནི་སྦེ་བདའ་སོང་སྟེ་ སྦོ་ལོགས་ཁར་ལྷོདཔ་ད་ར་ གར་སོང་མེད་པར་ཡལ་ཏེ་ 

དཀྱིལ་འཁོར་ཐང་རྒེད་འོག  

དུམ་བུ་གནས།  

དུམ་བུ་གནས།

ཕར་ཅིག་ཁར་ལྷོད་ཡོདཔ་མཐོངམ་ཨིན་མས། མི་ཚུ་གི་མནོ་བསམ་ལུ་ ད་རེས་ང་བཅས་ཚུ་

གི་མིག་ཏོ་འཁྲུལཝ་ཨིན་ན། ཡང་ཅིན་གླང་དེ་རང་མ་འདྲཝ་ཅིག་ཨིན་ན་བལྟ་དགོ་པས་ཟེར་

རྟིང་བདའ་ཡི་རང་སོངམ་ད་ ཡུདཔ་ཅིག་ལས་གཡུས་ཚན་ལྟག་གི་བྱག་ཕུག་ ད་ལྟོ་མཧཱ་དེཝི་

དཱམ་(དུམ་བུ་གནས་)ཟེར་ཡང་སླབ་མི་དེ་ནང་ལྷོདཔ་ད་ གླང་དེ་བྱག་ཕུག་གི་དོང་ནང་ལས་ཕར་

འཛུལ་ཏེ་ཡལ་སོངམ་ལས་མི་ཚུ་ག་ར་ཧ་ལས་པའི་ལོ་རྒྱུས་ཨིན་མས། ནངས་པར་དྲོ་པ་མི་

ཚུ་འཛོམས་ཞིནམ་ལས་ གླང་དེ་གིས་བྱཱ་ཞིང་ལུ་གནོདཔ་བཀལ་མ་བཀལ་བལྟ་བར་འགྱོཝ་

ད་ གླང་འོངས་པའི་ཤུལ་ཙམ་ཡང་མེད་པའི་ཁར་ལོ་ཐོག་ལུ་ཡང་གནོད་པའི་ཤུལ་ག་ནི་ཡང་མ་

མཐོངམ་ཨིན་མས། 

དེ་ལས་མི་ཚུ་ གིས་ གླང་འདི་ལྷ་ཤི་བ་གི་འཁོར་ཨིནམ་ལས་ ཁོང་ཚུ་ལུ་ཡང་ ཤི་བ་གིས་

རྫུ་འཕྲུལ་སྟོན་སྟོནམ་འོང་ནི་མས། གནས་འདི་ཡང་ཤི་བ་གི་གནས་ཨིན་མས་ཟེར་ཁ་འཆམ་ 

ཡིད་ཆེས་བསྐྱེད། ལྷ་ཤི་བ་ལུ་བཤགས་པ་ཕུལ། དེ་ལས་ཚུར་ ཤི་བ་འཁྲུངས་པའི་ཉིནམ་དང་

འབྲེལ་ལོ་བསྟར་(བ་ལ་ཅཱཏ་ཏུར་ད་ཤི་) ཤི་བའི་པུ་ཇ་ཟེར་མི་ མཆོད་ནི་འགོ་བཙུགས་ནུག 

མེན་ཆ་ན་གཡུས་ཀྱི་མི་ཚུ་གིས་ བ་ལ་ཅཱཏ་ཏུར་ད་ཤི་ཟེར་མི་དུས་སྟོན་དང་འབྲེལ་ ལོ་བསྟར་

གསོལ་མཆོད་འབད་ནི་འགོ་བཙུགས་མི་དེ་ད་ལྟོ་བར་ཡང་མ་ཉམས་པར་འདུག གསོལ་མཆོད་

སྐབས་ལུ་ ཆུམ་གསར་ཕུད་དང་འབྲུ་སྣ་གསརཔ་ཐོན་མི་ཆ་མཉམ་སླ་བསྲེས་ཏེ་ གནས་དེ་ཁར་

འབག་སྟེ་ཕུལ་ རེད་གསརཔ་ཚུ་གིས་བསང་གཏང་སྟེ་མཆོད་དོ་ཡོདཔ་སྦེ་བཤདཔ་ཨིན་མས།   

གནས་བཤད་པ་གིས་སླབ་མི་ནང་ ས་གནས་གཞན་ཁར་ཆར་ཆུ་གི་དཀའ་ངལ་ག་དེ་ཅིག་

ཐོན་རུང་ མེན་ཆ་ན་གཡུས་ཚན་ལུ་ ད་ལྟོ་ཚུན་ཚོད་ཆར་ཆུ་དུས་ལུ་འབབ། ལོ་ཕྱུགས་རྟག་

ཏུ་ལེགས་མི་དེ་ གནས་དེ་ལུ་ལོ་བསྟར་གསོལ་མཆོད་མ་ཆད་པར་ཕུལ་བའི་བྱིན་རླབས་ལས་

བརྟེན་ཏེ་ཨིན་པའི་ཁར་ ཨ་ལོ་མེད་མི་ཚུ་ཡང་གནས་དེ་ཁར་སོང་སྟེ་སྐྱབས་འཚོལ་བ་ཅིན་ཨ་

ལོ་སྐྱེ་ནི་དང་ ནད་རིམས་ལས་སྐྱོབ་པ་ལ་སོགས་པའི་ནུས་པ་ཡོད་པའི་ཡིད་ཆེས་ཡོད་ཟེར་

བཤདཔ་ཨིན་མས།

གནས་བྱག་མགུ་ལུ་ཡོད་མི་རྩི་ཤིང་ཚུ་བཏོགས་ནི་མེདཟེར་ཨིན་མས། གལ་སྲིད་ལ་ལུ་གིས་མ་

ཤེས་པར་བཏོགས་པ་ཅིན་ དེ་ལུ་གཡུས་སྒོའི་མི་ཚུ་གིས་ཆདཔ་བཀལ་དོ་ཡོདཔ་སྦེ་བཤད་ནི་

འདུག།

སྤྱི་ལོ་༡༩༨༢ ཙམ་ལས་གནས་འདི་གི་མདུན་འོག་ལས་ མེན་ཆུ་ན་གཡུས་ཀྱི་མི་ཚུ་གིས་སྦེ་

རྩིགཔ་རྐྱབ་སྟེ་ཐང་བཟོ་ཡོད་པའི་ཁར་ སྤྱི་ཚེས་༢༥/༧/༢༠༠༦ ལས་ གནས་ཀྱི་སྦོ་ལོགས་

ཁར་ཆུ་དུང་ཅིག་ཡང་བཏོན་ཏེ་འདུག།

གོང་གི་ལོ་རྒྱུས་ཚུ་པུ་ཇ་རི་པན་དྲིཏ་ བེ་དྷ་ནི་སུ་བི་དྷི་གིས་བཤད་ཡོདཔ་ད་ ཁོ་གིས་ཟིན་བྲིས་

བཏབ་མི་ཨིན་སྐད་ཐོག་གི་ཡིག་ཆ་ལུ་ཡང་ཁུངས་གཏུགས་འབད་ཡོད། ཁོ་གིས་རྒན་རབས་

ཚུ་ལུ་ གནས་དེ་ཁར་ལོ་བསྟར་གསོལ་མཆོད་ག་ཅི་སྦེ་ཕུལ་དགོཔ་ཨིན་ན་ཟེར་འདྲི་དཔྱད་

འབདཝ་ད་ རྒན་ཤོས་ཚུ་གིས་གོང་གསལ་ལོ་རྒྱུས་ཚུ་བཤད་ཡོདཔ་སྦེ་སླབ་ཨིན་མས། དེ་

འབདཝ་ལས་ ད་ལྟོ་གསོལ་མཆོད་ཚུ་ པུ་ཇ་རི་པན་དྲིཏ་ བེ་དྷ་ནི་སུ་བི་དྷི་གི་འགོ་འདྲེན་ཐོག་

ལུ་འབདཝ་ཨིན་མས།

དོང་ཕུག་གནས་ཀྱི་འཛུལ་སྒོ། དོང་ཕུག་གནས་ནང་ན།

ལྷ་མོ་དུརྒའི་གནས་ཁང་།

༈ དེ་ཡང་ ལྷོ་མཚམས་ཁ་སྐད་ལས་དེཝི་དཱམ་ཟེར་ལྷ་མོའི་གནས་ཁང་སྦེ་བརྩི་སྲོལ་

ཡོད་མི་གནས་འདི་ ལོ་ངོ་༧༠ དེ་ཅིག་གི་ཧེ་མ་ ཨ་རྒས་དཔའ་བོ་མཁས་མཆོག་ཅིག་གིས་

ངོས་འཛིན་འབད་ནུག དཔའ་བོ་རམ་ཀིརཤ་ན་སུ་བི་དྷི་དེ་སྒོམ་རྐྱབ་ནི་ལུ་ཡང་མཁས་མཆོག་

ཅིག་འབདཝ་ལས་ གཡུས་སྒོ་དེ་ནང་མིང་གཏམ་ཅན་ཅིག་སྦེ་སྡོད་ནུག ཁོ་གིས་གནས་ཁང་

དེ་གི་སྐོར་ལས་དེ་སྦེ་ངོས་འཛིན་འབད་དགོ་མི་དེ་ དཀྱིལ་འཁོར་ཐང་རྒེད་འོག་གི་གཡུས་ པ་

ཁེ་གའུ་ཟེར་མི་ནང་ སེམས་ཅན་སྟག་ཐོན་ཏེ་ ནོར་སེམས་ཅན་ཚུ་ལུ་གནོདཔ་བཀལཝ་ལས་ 

མི་ཚུ་གིས་ཁོ་ལུ་སྒོམ་གྱི་ཐོག་ལས་མངོན་པར་གཟིགས་ཏེ་ང་བཅས་ཚུ་ལུ་ལན་ཅིག་གསུངས་

གནང་ཟེར་ གསོལཝ་བཏབ་ནུག། 

ལྷ་མོའི་གནས་ཁང་/དེཝི་དཱམ།

དེ་ལས་དཔའ་བོ་རམ་ཀིརཤ་ན་སུ་བི་དྷི་གིས་སྒོམ་རྐྱབ་སྟེ་མངོན་བརྟགས་གཟིགསཔ་ད་ 

གཡུས་སྒོའི་ལྟག་ལུ་ཆུ་ཆུང་ཀུ་ཅིག་ཡོད་མི་དེ་ གཡུས་ཁའི་མི་ཚུ་གིས་ སོ་ནམ་ཞིང་ལཱའི་དོན་

ལུ་བགོ་སྟེ་སྤྱོད་དོ་ཡོད་མིའི་སྦོ་ལོགས་ཁར་ རྡོ་ཕུང་སྦོམ་ཅིག་ཡོད་མི་འདི་ལྷ་མོ་དུརྒ་གི་གནས་

ཁང་ཨིན་མས། གནས་ཁང་དེ་ལུ་བཙོག་གྲིབ་ཕོག་པའི་རྐྱེན་གྱིས་ ལྷ་མོ་ཁྲོས་ཏེ་ མོ་རའི་

ཆིབས་སྟག་དེ་གིས་སེམས་ཅན་ལུ་གནོདཔ་བཀལ་བར་འོང་ནུག དེ་འབདཝ་ལས་ གནས་

ཁང་དེ་གི་ མཐའ་འཁོར་ལུ་གནོདཔ་མ་བཀལ་བར་གཙང་སྦྲ་དང་ལྡནམ་སྦེ་བཞག་དགོཔ་མ་

ཚད་ལྷ་མོ་ལུ་གསོལ་མཆོད་ཕུལ་དགོ་པས་ཟེར་གསུངས་ནུག དེ་ལས་ཚུར་གཡུས་ཁའི་མི་

ཚུ་གིས་ ཚོགས་ཚུ་འབག་སྟེ་ལྷ་མོ་མཆོད་ཞིནམ་ལས་ ཆར་ཆུ་དུས་སུ་འབབ་ནིའི་དོན་ལུ་ 

གཡུས་ཁའི་མི་ཚུ་ལུ་ཚོགས་ཚུ་བགོ་སྟེ་བྱིན་པའི་སྲོལ་ཁྱུན་དེ་ད་ལྟོ་བར་ཡང་ཡོདཔ་ད་ དུས་

སྟོན་དེ་ བྱཱ་ཞིང་ནང་ལྕངམ་བཏབ་ནིའི་དུས་ཚོད་བཟུམ་ཅིག་ཡང་ཨིན་ཟེར་བཤད་ནི་འདུག།

གནས་ཁང་འདི་ སྣུམ་འཁོར་ལམ་ལས་ཁ་ཡར་བལྟ་ཤར་ཁ་ཐུག་བསྟ་སྟེ་རྐང་ཐང་སྐར་མ་༢༥ 

ཙམ་གྱི་སར་ཡོདཔ་ཨིན།

གོང་གི་ལོ་རྒྱུས་ཚུ་ སྐྱེས་ལོ་༨༢ ལོན་མི་མེན་ཆུ་ན་གི་ཨཔ་དཱལ་བྷ་དུར་པཱན་ཐ་ཆེ་ཏི་རི་གིས་

བཤད་ཡོདཔ་ད་ ཧེ་མ་ཁོ་ར་ལོ་༡༥ དེ་ཅིག་སྦེ་སྡོདཔ་ད་ སྐྱེས་ལོ་༦༠ ཙམ་ལོན་མི་ ཨ་རྒས་

དཔའ་བོ་ རམ་ཀིརཤ་ན་སུ་བི་དི་གིས་བཤད་མི་ལས་གོ་ཡོདཔ་ཨིན་མས། གཞན་ཡང་ པུ་

ཇ་རི་པན་དྲིཏ་ བེ་དྷ་ནི་སུ་བི་དྷི་ལས་ཐོབ་མི་ཨིན་སྐད་ཐོག་གི་ཟིན་བྲིས་ཡིག་ཆ་ལུ་ཡང་ཁུངས་

གཏུགས་འབད་ཡོདཔ་ཨིན།

༈ རྩི་རང་རྫོང་ཁག་སྦེ་ཏི་ནི་རྒེད་འོག་ རྒྱ་མཚོའི་ཁ་ལས་མཐོ་ཚད་མི་ཊར་༡༨༠༠ ལུ་

ཡོད་པའི་བརྡར་རས་མཚོ་འདི་ རྩི་རང་ལས་གསར་སྤང་ལུ་འགྱོཝ་ད་ རྫོང་ཁག་གཉིས་ཀྱི་ས་

མཚམས་རྒྱལ་སྒོ་ལུ་མ་ལྷོད་པའི་ སྣུམ་འཁོར་གཞུང་ལམ་གྱི་འོག་ལུ་ མར་དེ་ཅིག་གི་ས་ཁར་

དང་ཕུའི་གཞུང་ལམ་གཡས་ཧོངས་ལུ་ཆགས་ཏེ་འདུག།

མི་རབས་ལས་མི་རབས་བཅད་དེ་ ས་ཁོངས་འདི་ནང་གཞིས་ཆགས་ཏེ་སྡོད་མི་ སྐྱེས་ལོ་ ༧༥ 

ལང་མི་ཨཔ་ཚེ་རིང་ཤེར་པ་གིས་ ངག་རྒྱུན་བཤད་མི་ནང་ ཁོ་གིས་དྲན་ཚོར་འབད་བའི་བསྒང་ 

མཚོ་འདི་ཉམས་ཆག་ག་ནི་ཡང་མ་ཤོར་བར་ཡོད་ཟེར་ཨིན་མས།
 

གཞུང་ལམ་བདའ་སྟེ་འགྲོ་འགྲུལ་འབདཝ་ད་ ཨམ་སྲུ་ཚུ་གིས་ མིག་ཏོ་མཚོའི་ཧོངས་ལུ་བལྟ་

བ་ཅིན་ མཚོ་ཁྲོས་ཏེ་རྦ་རླབས་འཁྲུགས་དོ་ཡོདཔ་ལས་ མིག་ཏོ་མཚོའི་ཧོངས་ལུ་མ་བལྟ་བར་ 

ཨོལ་ལྐོག་གཅུས་ཏེ་འགྱོ་དགོ་ཟེར་བཤདཔ་ཨིན་མས། ཕམ་ཚུ་གིས་ཁོ་ལུ་ངག་རྒྱུན་བཤད་

མི་ནང་ བྱ་ར་སྒང་ལས་འཕུར་ཏེ་བྱོན་མི་ ཞབས་དྲུང་གི་སྐུ་འདྲ་ཅིག་ཐིམ་མི་ཤིང་དེ་ མཚོའི་

མཇུག་མཚམས་ཅིག་ལུ་ སོ་སྐྱེས་ཤིང་སྦོམ་ཅིག་ཡོད་མི་འདི་ཨིན་ངོ་སྦྲགས་ཏེ་སྟོན་ཡི་ཟེར་

བཤདཔ་ཨིན་མས།

སྣུམ་འཁོར་ལམ་སེལ་བའི་ཤུལ་ལས་ མཚོའི་ལྟག་མཚམས་ཅིག་ལུ་ མི་གི་གཞིས་ཁྱིམ་

ཆགསཔ་ལས་བརྟེན་ མཚོ་ལུ་བཙོག་གྲིབ་ཕོག་པའི་རྐྱེན་གྱིས་ མཚོ་བསྐམས་སོ་ཡི་ཟེར་ཨིན་

མས། མཚོ་བསྐམས་ཤུལ་གྱི་མཐའམ་བདའ་སྟེ་ནོར་འཛུལ་རུང་ ནང་ན་མི་བྱིམ་པས་ཟེར་

བཤདཔ་ཨིན་མས། མཚོ་འདི་གི་ལྟག་ལས་ཡར་འགྱོཝ་ད་ དོ་རུང་མཚོ་གཉིས་དང་གཡས་

ཧོངས་ལས་ཕར་ལ་འགྱིམ་འགྱོཝ་ད་ མཚོ་གཉིས་དང་བསྡོམས་ཀྱིས་ བརྡར་རས་མཚོའི་ས་

ཁོངས་ནང་ མཚོ་ལྔ་ཡོད་མི་ཚུ་ག་ར་ ད་རེས་བསྐམས་སོ་ཡི་ཟེར་བཤདཔ་ཨིན་མས།

སྦེ་ཏི་ནི་རྒེད་འོག

བརྡར་རས་མཚོ།

དྲག་ཤོས་སངས་རྒྱས་རྡོ་རྗེ་གིས་བརྩམས་མི་ ཞབས་དྲུང་རིན་པོ་ཆེའི་རྣམ་ཐར་ནང་བཀོད་

པའི་ནང་གསལ་ ཞབས་དྲུང་རིན་པོ་ཆེ་བྱ་ར་སྒང་ལས་ ལོག་འབྱོན་ནི་འབད་བའི་དྲོ་པ་གི་

གསོལ་ཇ་དྲངམ་ད་ བཞེས་རྩམ་སོྦན་འབྲས་ལྟོ་ཕྱག་གིས་བསྣས་ཏེ་ ཁོ་རའི་སྐུ་འདྲ་གཉིས་

བཟོ་སྟེ་གནང་ས་ལས་ སྐུ་འདྲ་གཅིག་དེ་ཁ་ལས་འཕུར་བྱོན་ཏེ་ རྩི་རང་བརྡར་རས་མཚོ་ཟེར་

སར་ལྷོདཔ་ད་ ལུང་བསྟན་གྱིས་སྦེ་ བྱི་ཅུང་ལུ་སྤྲུལ་ཏེ་ཤིང་ཅིག་གུ་ཐིམ་སོངམ་ལས་ དེ་གིས་

འབད་ ཡུལ་ཕྱོགས་དེ་ཁ་ཐུག་གི་འགྲོ་དོན་མཛད་པའི་རྟེན་འབྲེལ་གྱིས་ ཤུལ་ལས་གསར་སྤང་

ཁ་ཐུག་ལས་མར་དང་ རྒྱ་གར་ཤར་ཕྱོགས་ཀྱི་རྒྱ་གཞིས་ཚུ་ དཔལ་ལྡན་འབྲུག་པའི་བདག་

དབང་ལུ་གྱུར་པའི་རྒྱུ་མཚན་ཡང་ དེ་གིས་འབད་ཨིན་ཟེར་བཀོད་དེ་འདུག།

གནས་འདི་གི་མིང་ ཡིག་ཆའི་ནང་བརྡར་རས་མཚོ་ཟེར་བཀོད་དེ་ཡོད་རུང་ ངག་རྒྱུན་ལུ་བརྡ་

ར་མཚོ་ཟེར་སླབ་ཨིན་མས། ད་རེས་ལམ་གྱི་བརྡ་བྱང་ནང་ལུ་དར་ར་ཆུ་ཟེར་བྲིས་ཏེ་འདུག།

གོང་ལོ་རྒྱུས་ཚུ་སྐྱེས་ལོ་༧༥ ལང་མི་ཨཔ་ཚེ་རིང་ཤེར་པ་གིས་ ངག་རྒྱུན་ཐོག་ལས་བཤད་

ཡོདཔ་ཨིན།

བྱ་ར་སྒང་ལས་འཕུར་ཏེ་བྱོན་མི་ ཞབས་

དྲུང་གི་སྐུ་འདྲ་ཅིག་ཐིམ་མི་སོ་སྐྱེས་

ཤིང། མཚོའི་མཇུག་མཚམས་ཅིག་ལུ་

ཡོད་མི་འདི་ཨིན།

བརྡར་རས་མཚོ་ཆགས་ཤུལ་གྱི་མཐོང་སྣང་།



84 85

༈ བར་གཤོང་རྒེད་འོག་ ས་གནས་སའི་ཅཱ་གཱ་རི་ཟེར་སར་ རྒྱ་མཚོའི་ཁ་ལས་མཐོ་ཚད་

མི་ཊར་༦༥༠ ལུ་ མཧཱ་དེཝི་དམ་མམ་ ལྷ་ཆེན་གྱི་གནས་ཨིན་ཟེར་མི་དེ་འདུག བར་གཤོང་

གཡུས་ཚན་ལས་ རྐང་སྟོང་སྦེ་འགྱོ་བ་ཅིན་ཆུ་ཚོད་༡ དང་སྐར་མ་༡༠ ལུ་ལྷོད་ཚུགས། མཎྜལ་

སྒང་ ཧེ་མ་དྲུང་པའི་ཡིག་ཚང་ཨིན་མི་འདི་ཁ་ལས་ རྐང་སྟོང་སྦེ་འགྱོ་བ་ཅིན་ དུས་ཡུན་ཆུ་

ཚོད་༢ དང་ སྐར་མ་༣༠ ལུ་ལྷོད་ཚུགས།

དེ་ཁར་ནང་པའི་ལམ་སྲོལ་དང་འབྲེལ་བའི་ཡིད་ཆེས་པའི་གནས་ ག་ནི་ཡང་མེད་རུང་ ཆུའི་

མཐའ་མར་བྱག་གི་ལོགས་བྱག་ཕུག་ཅིག་འདུག གཙོ་བོ་ཧིན་དུའི་ཆོས་ལུགས་བསྟེན་མི་ཚུ་

གིས་ ལོ་བསྟར་བཞིན་དུ་སྤྱི་ཟླ་༡༡ པའི་ནང་ གནས་མཇལ་གྱི་འབྲེལ་བ་འཐབ་སྲོལ་ཡོད་

ཟེར་བཤདཔ་ཨིན་མས། དེ་མ་ཚད་ནང་པ་ཚུ་གིས་ཡང་ གནས་མཇལ་བར་འགྱོ་ནི་ཡོད་ཟེར་

སླབ་ནི་འདུག།

བར་གཤོང་རྒེད་འོག

ལྷ་ཆེན་གྱི་གནས།

བར་གཤོང་རྒེད་འོག་ལུ་ཡོད་མི་གནས་བྱག་གི་མཐོང་སྣང་།

བར་གཤོང་གནས་བྱག་གི་ནང་ན་ལུ་མཇལ་ནི་ཡོད་མི་གནས་ཀྱི་མཐོང་སྣང་དག་པ་ཅིག་གི་པར།


